



Տեղեկանք հիմնավորում

ՄԱԿ-ի Համընդհանուր պարբերական դիտարկման ընթացակարգի համաձայն ներկայացվող Հայաստանի Հանրապետության ազգային միջանկյալ զեկույցը հաստատելու մասին ՀՀ կառավարության արձանագրային որոշման նախագծի ընդունման

ՄԱԿ-ի Մարդու իրավունքների խորհրդի կողմից 2007 թվականին սահմանվեց նոր ընթացակարգ` Համընդհանուր պարբերական դիտարկում (ՀՊԴ): Խորհրդի 2007 թվականի հունիսի 17-ի թիվ 5/1 բանաձևի համաձայն ընթացակարգը նախատեսում է, որպեսզի ՄԱԿ-ի անդամ բոլոր երկրները Մարդու իրավունքների խորհրդին ներկայացնեն իրենց երկրում մարդու իրավունքների տարբեր հարցերի վերաբերյալ իրավիճակային վերլուծություն: 
Նշված փաստաթուղթը Խորհրդին ներկայացնելու արդյունքում անդամ պետության վերաբերյալ ընդունվում է համապատասխան հանձնարարականներ պարունակող զեկույց: Հայաստանի Հանրապետությունն անցել է Համընդհանուր պարբերական դիտարկման ընթացակարգը 2010 թվականի մայիսի 6-ին: Նշված ընթացակարգի համաձայն ՀՀ հաջորդ զեկույցի պաշտպանությունը Մարդու իրավունքների խորհրդում տեղի է ունենալու 2015 թվականին: 
Չնայած այն հանգամանքին, որ հանձնարարականների իրականացման ընթացքի մասին որևէ պարտադրող որոշում չի կայացվել, այնուամենայնիվ, բարի կամք դրսևորելով և մարդու իրավունքների խնդիրների վերաբերյալ ուշադրությունը և իրականացվող շարունակական աշխատանքը ցույց տալու նպատակով, ՄԱԿ-ի անդամ շատ երկրներ մինչև իրենց հաջորդ զեկույցի քննարկումը ՀՊԴ շրջանակում, Մարդու իրավունքների խորհրդին ներկայացնում են միջանկյալ զեկույց: 
Հայաստանի Հանրապետությունը նույնպես պատրաստել է նշված զեկույցը, որի ներկայացումը ՄԱԿ-ի համապատասխան մարմնին միջազգային ասպարեզում կբարձրացնի ՀՀ վարկանիշը և կնպաստի ՀՀ հեղինակության ամրապնդմանը:
ՄԱԿ-ի Համընդհանուր պարբերական դիտարկման ընթացակարգի համաձայն պատրաստած ՀՀ միջանկյալ զեկույցը հաստատելու վերաբերյալ ՀՀ կառավարության արձանագրային որոշման նախագծի ընդունման անհրաժեշտությունը բխում է ՀՀ կառավարության 2007 թվականի նոյեմբերի 23-ի թիվ 1483-Ն Հայաստանի Հանրապետության միջազգային պարտավորություններին համապատասխան Հայաստանի Հանրապետության ազգային զեկույցների պատրաստման և հաստատման կարգի 12-րդ կետի, Հայաստանի Հանրապետության վարչապետի 2011 թվականի հունիսի 28-ի թիվ N 598-Ա Մարդու իրավունքների ոլորտում Հայաստանի Հանրապետության ստանձնած պարտավորությունների կատարումն ապահովելու և ՄԱԿ-ի Համընդհանուր պարբերական դիտարկման ընթացակարգի համաձայն Հայաստանի Հանրապետության ազգային միջանկյալ զեկույցը նախապատրաստելու նպատակով  միջգերատեսչական հանձնաժողով ստեղծելու և դրա անհատական կազմը հաստատելու մասին որոշման, ինչպես նաև ՀՀ կառավարության 2012 թվականի օգոստոսի 9-ի N 1055-Ն Հայաստանի Հանրապետության կառավարության 2012 թվականի գործունեության միջոցառումների ծրագիրը և գերակա խնդիրները հաստատելու մասին որոշման 71-րդ կետից:

